
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
asiw আল সালে কহিলেন, চক্রান্তই বটে। রাগের মাথায় বাড়ীতে
বোধ হয় খবরও দেন নি ?
বলিলাম, না, কিন্তু সে রাগ ক’রে নয়। দেওয়া বাহুল্য বলেই দিই নি! তা ছাড়া লোকই বা পেলাম কোথায় ?
আনন্দ বলিলেন, সে একটা কথা ; কিন্তু আপনার ভাল-মন্দ দিদির কাছে বাহুল্য হয়ে উঠলো কবে থেকে ? তিনি হয়ত ভয়ে-ভাবনায়
আধমরা হয়ে গেছেন ।
কথা বাড়াইয়া লাভ নাই-এ প্রশ্নের আর জবাব দিলাম না । * আনন্দ স্থিব করিলেন জেরায় আমাকে একেবারে জব্দ করিয়া দিয়াছেন । তাই স্নিগ্ধ-মৃদুহাস্যে ক্ষণকাল আত্মপ্রসাদ উপভোগ করিয়া কহিলেন, আপনার বাথ প্ৰস্তুত, বোধ করি সন্ধ্যার পূর্বেই গিয়ে বাড়ী পেঁৗছতে পারবেন। আসুন, আপনাকে তুলে দিয়ে আসি।
বলিলাম, কিন্তু বাড়ী যাবার পূর্বে কুলিদের একটু খবর নিয়ে
যেতে হবে ।
আনন্দ বিস্ময় প্ৰকাশ করিয়া বলিলেন, তার মানে , রাগ এখনো পড়ে নি , কিন্তু আমি বলি দৈবের ষড়যন্ত্রে দুর্ভোগ যা কপালে ছিল তা ফলেছে। আপনি ডাক্তারও নন, সাধুবাবাও নন, গৃহী লোক। এখন খবর নেবাব যদি কিছু থাকে ত সে ভার আমাকে দিয়ে নিশ্চিন্ত হয়ে বাড়ী যান,
DD BB DDD DBBDBBB BBDBBSLLD DBD DBDB DDS
দ্বারে গরুর গাড়ী তৈরী ছিল। গৃহস্বামী চক্ৰবৰ্ত্তী আসিয়া সনির্বন্ধ অনুরোধ জানাইলেন, এদিকে আর যদি কখনো আসা হয় এ বাড়ীতে যেন পদধূলি দিয়ে যান। তাহার আন্তরিক আতিথ্যের জন্য সহস্ৰ ধন্যবাদ দিলাম, কিন্তু দুল্লভ পদধূলির আশা দিতে পারিলাম না। বাঙলাদেশ আমাকে অচিরে ছাড়িয়া যাইতে হইবে এ-কথা মনের মধ্যে অনুভব করিতেছিলাম, সুতরাং কোন দিন কোন কারণেই এ প্রদেশে ফিরিয়া আসার সম্ভাবনা আমার পক্ষে সুদূরপরাহত।
গাড়ীতে উঠিয়া বসিলে আনন্দ হুইয়ের মধ্যে মাথা গলাইয়া আন্তে আন্তে বলিলেন, দাদা, এদিকের জল-বাতাস আপনার সইছে না ।
39)










[image: ]

[image: ]

'https://bn.wikisource.org/w/index.php?title=পাতা:শ্রীকান্ত_-_শরৎচন্দ্র_চট্টোপাধ্যায়.pdf/৪৬৭&oldid=812668' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৮:৪৬টার সময়, ২০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







